
INTRODUCCION

Por via de regra, a ortografia dunha lingua
non se elabora cientificamente por unha comisién
de espertos, senén que € un producto das nece-
sidades de espresion escrita que a fala esperimen-
ta, servidas polo uso empirico que resolve os pro-
blemas polos medios que as circunstancias his-
toricas pofien ao seu dispor. Como a lingua mes-
ma, a ortografia percura a comunicabilidade den-
tro dunha comunidade de falantes e leitores, e
este interés practico, unha vez satisfeito, crea
unha tradicién que se sostén teimosamente, como
un herdo cultural, e que soe evolucionar moi len-
tamente ao compas das modificaciéns que espe-
rimentan os sonidos do idioma. Pero sendo a fo-
nética unha realizacién da lingua que vive na voz
huma unha vida fuxidia, e a ortografia unha fixa-
cién grafica desa voz, sucede decole que a foné-
tica cambia con mais rapidez do que a ortografia,
esencialmente conservadora. Pofier ao dia, de can-
do en cando, a ortografia dunha lingua, axeitandoa

4 realidade fonética do momento, é labor proprio
dos espertos, que deste xeito asinalan cauces 4
corrente espontanea do idioma, e colaboran, or-
denandoo, no seu desenrolo polo que a sua repre-
sentacioén grafica se refire.

O galego de hoxe, como todo idioma, pode ser
fixado, e € realmente fixado no terreo da investi-
gacién cientifica, mediante o emprego dun alfa-
beto fonético de caracter técnico, que aspira a
recoller todos os matices fundamentids da pro-
nuncia. Pero ben se comprende que unha trans-
cripcién dese tipo, necesaria a nivel de especialis-
mo, seria totalmente inaxeitada para o uso corren-
te, que esixe unha escrita, se menos precisa, mais
doada, a fin de que o seu insino e o seu aprendi-
zaxe se verifiquen a nivel popular. Ainda asi, a
ortografia debe aspirar a recoller os rasgos rele-
vantes dos fonemas que fixa.

A actual ortografia galega, como non podia
menos de suceder, formduse sobre a casteld, tinica
que os galegos aprendian nas escolas ao tempo
que o Renacimento das nosas letras credu a ne-
cesidade dunhas normas da espresion escrita. Esta
ortografia viuse obrigada a se afastar do seu
modelo no caso dos fonemas consondnticos inesis-
tentes no espanol oficial. Os intentos de estender
estas innovaciéns aos fonemas vocalicos, tropeza-
ron con dificuldades que adiaron a solucién do
problema. Outras custiéons de menos importancia

foron tratadas de diversos xeitos; pero as solu-
cions en competencia foron unificindose como
consecuencia do contraste practico, e asi chegamos
4 situacién actual.

Esta preséntanos unha ortografia susceptible
de perfeicién, xa que non reflexa con suficiente
precisién o vocalismo galego, e amosa algunha
outra impropriedade como consecuencia de non
ter xurdido naturalmente do fonetismo da fala,
sen6n como unha adaptacién da ortografia de
outra lingua. Ainda con esas chatas, ten a ventaxa
de ser doadamente asimilable para todo aquel que
cofieza a ortografia oficial, é decir, para todo ga-
lego non analfabeto; a ventaxa de vir funcionando
desde hai tempo, de xeito que a xente adquirfu o
habito da mesma; a ventaxa, afinal, de non escluir
pola sua natureza reformas futuras inspiradas
polas peculiaridades do galego, xa que a pronuncia
do casteldn moderno e do galego moderno son su-
ficientemente afins para que calquer rexisto de
distincién poida ser estabelecido sen necesidade
dunha alteracién total do sistema.

E evidente que seria de desexar unha ortogra-
fia, ainda que popular —é decir, ao alcance de
todos—, mais enxebre —¢ decir, madis inspirada
na estructura fonoléxica do proprio idioma—; pe-
ro esa desexable ortografia, se ha sustituir 4 acos-
tumada, ha ser obra apurada na sua relativa per-
feicién, elaborada con acougo, e despédis de con-

trastar e debatir as opinions dos mais distinguidos
estudiosos da nosa lingua, galegos e non galegos,
asi como a de todas as entidades culturds do pais
interesadas na custion, que mesmo debe pasar
por unha etapa de informacién publica. Supondo
elaborada esta ortografia, poucas posibilidades
dunha rédpida e eficaz difusién se lle presentan
mentras en todos os grados do insino non se estu-
de a lingua do pais. En suma, se queremos facer
unha reforma cientifica da ortografia consuetudi-
naria, que realmente valla a pena que custe a sta
elaboracidn, temos de proceder con calma, o que
supon un prazo previsiblemente longo para a im-
plantacién do sistema adoutado.

Entramentres, o crecente desenrolo da literatu-
ra galega e o prestixio que a lingua estd adqui-
rindo en todos os seitores cultos da poboacién,
dentro e fora de Galicia, esixe urxentemente unha
codificacion da ortografia usual. Se podemos con-
siderar que ésta en grande parte atinxiu unidade
na practica, é certo tamén gue, non estando auto-
rizada académicamente, non obriga a ninguén, o
que envolvé o perigo de desviaciéns e orixinali-
dades suxeitivas que non poden menos de com-
pricar a situacion. Por todo elo, a Academia, mo-
vida tamén por constantes requerimentos neste
sentido da sociedade galega, decide fixar unhas
normas minimas de uso ortografico que, reco-
llendo as undnimemente ouservadas, e escolmando

as que estima mais oportunas anire .as poucas
ainda controvertidas, ostenten o selo de oficiali-
dade que lles di o proprio caracter da Corpora-
cién que as formula, e rixan na escrita do galego
mentiras outra cousa non se provea como conse-
cuencia dunha eventual reforma cientifica que a
Academia realice ou acolla.

Aos fins précticos, e tendo en conta as circuns-
tancias socioculturds do momento, dase por coiie-
cida a ortografia castela, que se toma como pun-
to de referencia, xa que ten o caracter de supleto-
ria da galega usual.

O leitor debe ter en conta que este opusculo
aspira a lle fornecer informacién esclusivamente
ortografica. De xeito que non se ocupa en resolver
os problemas que se poden presentar no orde mor-
foléxico ou fonético. Se algunha vez hai referen-
cias a esas clases de problemas lingiiisticos, €
para facilitar a comprensién das normas ortogra-
ficas, cuio vigor € independente das soluciéns que
se adouten verbo das posibilidades gue oferece a
lingua nas suas articulaciéns.

Finalmente, convén manifestar que no caso do
uso do acento grafico parecéu conveniente formu-
lar as regras nos casos posibles, ainda nos que
coinciden enteirarmente coa practica casteld; por-
que habendo algunhas diferencias antre ésta e o
que se propugna para o galego, e presentindose
en galego situaciéns que non caben en casteldn,

poderian se suscitar dabidas de non se falar es-
presamente, en principio, de todas as posibilidades
que se oferecen. Pero en xeral omitimos aquelas
normas ortograficas que coinciden coas castelds,
cando esta omisién non comporte perigo razona-
blemente previsible de confusién.




———

NORMAS

O ABECEDARIO GALEGO

1. Eis a lista e o nome das letras que consti-
tiien o noso abecedario:

a (a), b (be), ¢ (ce), ch (che), d (de), e (e),
f (efe), g (ga), h (hache), i (i), I (ele), 1l (elle),
m (eme), n (ene), i (efie), o (0), p (pe), q (que),
r (erre), s (ese), t (te), u (u), v (uve), x (xe), z
(zeta).

Os signos j (iota), k (ka), w (uve dobre) e v
(y grego) tisanse s en palabras alleas, ainda que
o derradeiro pode se manter tamén en certos
nomes proprios, especialmente topénimos, que,
sendo galegos, vinanse escribindo tradicionalmen-
te con ¥.

2. A pronuncia destas letras € a mesma que
en castelan, agas o caso de ¢, g, h, n, 0 € x, que
requiren certas indicacions.

3. As vocas e e o teiien en galego dous soni-
dos: o de abertas e o de pechadas. Estas diferen-
cias de timbre non se refrexan na escrita usual.

4. A letra g ten sempre o sonido sonoro que
corresponde ao casteldn ga, go, gu, e final de si-
laba nos cultismos. Non se usa, polo tanto, esta
letra, diante das vocas e e i, senoén precedidas
dun u mudo: ‘ gue, gui. Asi, gando, gomo, gume,
ignoto, guedella, guizo.

5. O n cando vai seguido de h (nh), soa como
ene velar, separado da vocal que lle segue por
unha xuntura sildbica: wurnha. Este fonema, n ve-
lar intervocalico (mh) aparez nun numero reduci-
do de vocabulos: unha, algunha, ningunha, ou no
caso de -e paragéxico cando a palabra & que ese
-e se engade remata en -n: corazonhe, razonhe.

6. O x soa como ch francés, prepalatal frica-
tivo xordo, e non como x latino, ks, agas nun
certo numero de cultismos que o uso determina,
como sexo, texto. En xeral, os cultismos que en
latin tenien x pasan ao galego con s: esame, esi-
xencia, As verbas patrimoniids xa foran recibidas

pola lingua conforme 4 evolucién propria da mes-
ma: eixo, madeixa.

7. O # é un mero signo ortografico, sen valor
fonético. Usase sé ao principio de diccion, nos
casos en que esistia no étimo e non foi suprimi-
do polo uso. Asi, horto, pero Espatfia. Tamén ao
final de certas interxeiciéns: ah, oh.

Combinado con n (nh) indica oclusién glotal
ou linde sildbico, szgundo temos dito, e tisase no
caso do fonema mnasal velar intervocalico.

II
O ACENTO ORTOGRAFICO

1. As regras de acentuacién son as mesmas
que en castelan. Os vocdbulos monosilabos non
levan acento grafico, como non sexa no caso de
acento diacritico.

2. As palabras agudas acentianse graficamen-
te cando rematan en vocal, incluindo os dipton-
g0s, € n ou s. Asi, mazd, coméu, irmdn, irmdns.
Manténse a regra, como se ve no derradeiro exem-
pro, se o n fica agrupado co s na sucesion ns;
pero non se o -n ou o -s final van precedidos de
outra conseante, o que non se pode dar en gale-
go enxebre, e si s6 en nomes de outras falas,

3. As palabras graves levan acento grafico
cando rematan en consoante distinta de n ou s, ou
nestas consoantes precedidas de outra consoante,
que terdn de ser voces estranxeiras, pois o galego
enxebre non conece esa combinacién. Asi, movil,
dlbum, cardcter, alférez, fdrceps, biceps.

4. As palabras esdrixulas levan sempre acen-
to grafico.

5. O acento grafico utilizase tamén cando un-
ha vocal «débil» tonica vai inmediatamente antes
ou despois dunha vocal «fortes atona. A tonica
neste caso marcase co acento ortografico para in-
dicar que non hai diptongo, senén hiato. Asi, fia,
sain, lua, bail.

6. Utilizase asimesmo o acento grafico con
funcién diacritica, € decir, para distinguir as pa-
labras que, tendo a mesma forma, difiren prosé-
dicamente en canto unha é ténica e outra Atona.

Asi: 1) d contraccién de preposicién e ar-
tigo e a preposiciéon ou artigo.

2) dd verbo e da contraccién de pre-
posicién e artigo.

3) do sustantivo e do contraccién de
preposicién e artigo.




4) € verbo e e conxuncion.

5) s6 adverbio e so adxetivo.
6) mdis adverbio e mais conxuncion.

1) éste, ése, aquél, coas suas flesions,
sustantivos e este, ese, aquel, coas
suas flesiéns, adxetivos.

8) qué, quén, cdl, como, cdndo, cdnto,
onde, interrogativos ou ponderati-
vos e que, quen, cal, como, cando,
canto, onde, non interrogativos
nin ponderativos.

9) Nds pronome suxeito, ou comple-
mento con preposicién e nos pro-
nome complemento sen preposicion
ou contraccién de preposicion e
artigo; asi como vds pronome su-
xeito, ou complemento con prepo-
sicion e vos pronome complemen-
to sen preposicion.

7. As formas verbas que segundo as regras de
tipo xeral deban levar acento grafico, consérvano
cando se lles engade un pronome enclitico: fa-
loulle, recolléume, saiuse. Os conxuntos constitui-
dos por forma verbal non acentuada graficamen-
te e pronome ou pronomes encliticos, levardn
acento se resultan vocabulos esdrixulos ou so-
bresdruxulos: consérvano, fixéronllelo.

8. No caso dos adverbios en mente manténse
a acentuacién grafica do adxetivo basico: fria-
mente, utilmente, lidimamente.

9. Os demadis compostos considéranse unha
unidade a efectos de acentuacidén, e seguirdan as
regras xeras. Se os vocabulos foran unidos por
guién, cada elemento conservara a sua indepen-
dencia ortogréfica. Asi fervellasberzas, épico-diddc-
tico.

I11
CONTRACCIONS

1. Como regra xeral, as palabras escribiranse
na sua integridade, deixando 4 pronuncia, segun-
do o uso o pida, a ouservancia das elisiéons ou
troques de sonidos por asimilacién que sexan
oportunos. Fican enteiramente arrombados os sig-
nos graficos empregados noutrora para indicar
elisions: o apoéstrofo e o trazo de unién, como non
sexa, este derradeiro, nos compostos non refun-
didos.

2. Os pronomes encliticos escribirdnse unidos
aos verbos que os rixan. Asi, faino, bdtao, escri-
birdnse. !

3.

Non se efectuaran na escrita mais contrac-

ciéns que as admitidas polo uso.

Asi:

1)

2)

3)

4)

5)

as de pronomes persods antre si:
mo, ma, mos, mas; cho, cha, chos,
chas; llo, lla, llos, llas; nolo, nola,
nolos, nolas; volo, vola, volos, vo-
las; llelo, llela, llelos, llelas.

a preposicién a co artigo determi-
nado: o, d, aos, ds.

a preposicién de co artigo: do, da,
dos, das, dun, dunha, duns, dun-
has; cos pronomes tonicos de ter-
ceira persoa: del, dela, deles, de-
las, delo; e cos demostrativos:
deste, desa, daqueles, etc.

a preposicion con co artigo: co,
coa, cos, coas; cun, cunha, cumns,
cunhas.

a preposicién en co artigo: no, na,
nos, nas; nun, nunha, nuns, HUR-
has; cos pronomes tonicos de ter-
ceira persoa: nel, nela, nelzs, ne
las, nelo; cos pronominas yue co-
mencen por vocal: neste, nesa, na-
queles, noutro, nalgiin, nalgures.

6) a preposicién por co artigo deter-
minado: polo, pola, polos, polas.

4. A asimilacién ao | que primitivamente ini-
ciaba o artigo (lo, la, los, las), do r con que ter-
mina por, e que determina a ultima das contrac-
ciéns rexistadas no mimero anterior, dise tamén,
na pronuncia vulgar, no caso de outras palabras
terminadas en -r, e tamén en -s; pero fora do ca-
so indicado, e dos infinitivos con pronome de ter-
ceira persoa enclitico como ouxeto direito (velo,
querela, facelos, enxergalas, impedilo), non se re-
frexan esa asimilacién na escrita, e na fala é po-
testativa. Asi escribiremos: todas as nenas, coller
o millo, fagamos ou non na pronuncia a indicada
asimilacion.

IV
A NORMA SUPLETORIA
1. Nos casos non previstos nestas normas,

serven de supletorias as usuds na ortografia cas-
tela.

